
§ 37 naapertorlugu apeqqummut nr. 2017-285-imut, tikaagulliup atortuinik
avammut tunisassiortogarsinnaaneranut tunngasoq, akissuteqaat

Asasara Justus Hansen,

2017-imi decembarip ulluisa 19-anni tikaagulliit atortuinik avammut
tunisassiorsinnaaneq pillugu Naalakkersuisunut apeqquteqaateqarsimavutit.
Apeqqullu uannut akisassanngortinneqarsimavoq.

Suna pissutaava Kalaallit Nunaata Kitaaniit Danmarkimut tikaagullimmik
tunisassiortoqarsinnaaneranut illuatungaani Tunumiit Danmarkimut
tikaagullimmik tunisassiortoqarsinnaanngitsoq?

Akissut:

Nunarput nunani tamalaani uumasut nungutaanissaannut navianartorsiortut
pillugit Washingtonimi isumagqatigiissummut ilaavoq (CITES). CITES-imi
allattukkat pingasut atorlugit sulisogarpoq, tamatumani uumasut aamma naasut
allattorsimapput, tamakku nungutaanissaminnut ganoq navianartorsiortiginerat
apeqqutaatillugu.

Allattugaq I: CITES-imi uumasoqatigiit taakku nungutaanissaminnut
navianartorsiortutut naliliiffigineqarput taamaattumillu
tamakkunanngaanneersunik avammut tunisassiortogaqqusaanngilaq
eqqussuisoqaqqusaananiluunniit. Nunatta imartaani uumasunut imarmiunut
miluumasunut tunngatillugu allattuiffimmi I-imi arferit angisuut tamarmik
allattorsimapput, Kitaata imartaani tikaagulliit kisiisa pinnagit.

Allattugaq II: Uumasogqatigiit nungutaanissaminnut navianartorsiortut aamma
nunat tamalaat akornanni niuverutigineqartut nakkutigineqarfigisassaani
malinnaaffigineqarluartussaapput. Uumasoqatigiinnit tamakkunannga atortunik
avammut tunisassiortogarsinnaavoq, ilorraap tungaanut nungusaataanngitsumik
piniarneqartartutut nalilersuisoqarsimappat. Tamatumani uumasoqatigiinnit
taakkunannga avammut tunisassiorneq uumasoqatigiinnut taakkununnga
ajoqutaassanngitsoq nalilersuisoqartarpoq. Nunatsinni allattukkamut II-mut
Kitaata imartaani tikaagulliit, arferit mikisut tamaasa aamma nannut
ilaatinneqarput.

Allattugaq III: Uumasoqatigiit nungutaanissaminnut navianartorsiunnginnerusut
aamma nunat tamalaat akornanni niuerutigineqartartut nunamit ilaasortaasumit
piumasarineqarpat nakkutigineqassapput. Allattukkani taakkunani

uumasoqatigiit nalinginnaasumik nungusaataanngitsumik piniarneqarnerannik
ogaaseqaatitagartinnagit avammut tunisassiarineqarsinnaallutillu
eqqussuunneqarsinnaapput. Nunatta imartaani immami uumasunut
miluumasunut tunngatillugu aarrit allatukkamut III-mut ilaatinneqarput.

Nunatta Kangiata imartaani tikaagulliit "Atlantikup Avannaata imartaata
geqqaneersuupput”, tamakkulu CITES-ip allattorsimaffiutaani I-imiipput aamma
avammut tunisassiarineqaqqusaanngillat.

Kitaata imartaani tikaagulliit CITES-ip Allattorsimaffiutaani II-imiipput.
Pinngortitaleriffimmit Kitaata imartaani tikaagulliit nungusaataanngitsumik
piniarneqartartut nalunaarutigineqarpoq, tassami NAMMCO-mit aamma Nunani
tamalaani Arfanniarneq pillugu isumaliogatigiissitamit/ataatsimiititaliarsuarmit
(Internationale Hvalfangstkommission) ilisimatuussutsikkut siunnersuinerit
tikaagullinniarnerni maannakkut malinneqarmata. Tikaagulliit Allattukkamut II-
mut inissinneqarsimanerat eqqarsaatigalugu tikaagullimmit atortunik kalaallit
Danmarkimi najugaqartut namminneq atugassaannik assartuineqg/nassiussineq
akuerineqarpoq. Tunisassiat iluanaarniarnissaq siunertaralugu avammut
tunisassiareqqusaanngillat.

